Имајќи ги предвид мислењата, предлозите, препораките и коментарите изнесени од страна на заинтересираните субјекти на јавната расправа посветена на "Политиките за унапредување на животната средина во Република Македонија", одржана на 29 септември 2010 година, Националниот совет за евроинтеграции на  седницата одржана на 22 октомври 2010 година ги усвои следните 
                                                                 ЗАКЛУЧОЦИ:
1.  Националниот совет за евроинтеграции имајќи ги предвид приоритетите од Партнерството за пристапување со Република Македонија, како и Извештајот на Европската комисија за напредокот на Република Македонија за 2009 година, препорачува дека е потребно да се превземат дополнителни мерки и активности:
· за подобрување на спроведувањето на законодавството од областа на животната средина, особено во делот на квалитетот на водите и механизмите за интегрирано спречување и контрола на загадувањето,
· за зајакнување на административниот капацитет на национално и локално ниво, 

· за подобрување на координацијата помеѓу органите на државната управа надлежни за прашања од областа на животната средина,

· за интегрирање на барањата за заштита на животната средина во другите секторски политики преку развивање на проценките за влијание врз животната средина,

· за зголемување на инвестициите во инфраструктурата на животната средина, со посебен акцент на собирање и третман на отпадните води, снабдување со вода за пиење, справување со загадувањето на воздухот и управувањето со отпад.

2. Националниот совет за евроинтеграции укажува на потребата за целосно извршување на обврските кои произлегуваат од протоколите кон Конвенцијата за далекосежно прекугранично загадување на воздухот од 1979 година, за перзистентни органски загадувачки супстанции, за тешки метали, и за наалување на закиселувањето, еутрофикацијата и приземниот озон.
3. Исто така Советот укажува на потребата за примена на правата кои произлегуваат од Архуската Конвенцијата за пристап до информации, учество на јавноста во одлучувањето и пристап до правдата за прашањата поврзани со животната средина, заради ефикасно остварување на правата на јавноста за учество во креирањето и имплементацијата на политиката за животна средина.
4. Советот оценува дека предлозите, забелешките, препораките и коментарите, изнесени на јавната расправа, треба да бидат земени предвид од Министерството за животна средина и просторно планирање во креирањето на политиката за животна средина.

5. Овие заклучоци заедно со стенографските белешки од јавната расправа да се достават до Владата на Република Македонија, Министерството за надворешни работи и Министерството за животна средина и просторно планирање.

6. Исто така, заклучоците од јавната расправа да се достават до претседателот на Собранието на Република Македонија, Комисијата за транспорт, врски и екологија и Комисијата за надворешна политика на Собранието на Република Македонија.

7. Заклучоците, заедно со стенографските белешки од јавната расправа да се објават на интернет страницата на Националниот совет за евроинтеграции на Собранието на Република Македонија, за да бидат достапни до стручната и пошироката јавност.

